
    Reykjavík, 09.10.2016 

 

1  Velkomin í samstarf  

Velkomin í samstarf við Access Iceland Aðgengismerkjakerfið (AIA). Nú hafa 
skráðar upplýsingar um umrætt mannvirki verið birtar á www.gottadgengi.is. Á 
upplýsingasíðunni fá notendur upplýsingar um aðgengi fyrir alla sjö fötlunarflokka 
aðgengismerkjakerfisins. Gerðar hafa verið aðgreindar upplýsingasíður um aðstöðu 
og starfsemi í og við mannvirkið, allt eftir umfangi, starfsemi og stærð mannvirkisins.  

Upplýsingasíðan hefst á stuttum texta ásamt mynd. Ykkur er velkomið að breyta 
textanum og/eða gera ítarlegri texta og senda hann til AIA sem mun setja hann inn á 
síðuna.  

Aðgengisupplýsingarnar eins og þær birtast notendum er hægt að nálgast á 
heimasíðu www.GottAdgengi.is á slóðinni:  

http://godadgang.dk/is/search/mainsheet.asp?id=13488 

Gott er að hafa skráninguna á netinu til hliðsjónar þegar farið er yfir skýrsluna. 

Árgjald er greitt fyrir varðveislu og birtingu upplýsinga á www.gottadgengi.is auk þess 
sem mannvirkið hefur sitt svæði á heimsíðunni og ávallt er hægt að uppfæra 
upplýsingar verði einhverjar breytingar sem koma þarf til skila.  Mikilvægt er að AIA 
fái upplýsingar um breytingar sem verða eftir að úttekt er gerð t.d. ef um úrbætur á 
athugasemdum er að ræða.  Uppfærslur eru til þess að notendur fái ávallt 
raunupplýsingar um aðstæður á staðnum.  Ein leið til að koma upplýsingum um 
breytingar til skila til AIA er að senda ljósmynd og stutta lýsingu á hvað var gert með 
tölvupósti og þá mun starfsfólk AIA uppfæra skráninguna.  Við stærri breytingar og 
úrbætur væri mögulega þörf á nýrri úttekt að hluta til. 

Slóð á skráningu mannvirkisins á www.GottAdgengi.is: 

Við hlökkum til góðrar samvinnu. 

 
F.h. Access Iceland Aðgengismerkjakerfisins, 

 

____________________________________________________________________ 
Harpa Cilia Ingólfsdóttir, M.UD&A, byggingafræðingur BFÍ og ráðgjafi í algildri hönnun 

2  Úthlutun merkja 

AIA hefur skráð eftirfarandi aðstöðu hjá Hraunvallaskóla, Hafnarfirði. Skráningin er 
unnin út frá kröfugrunni AIA og samkvæmt úttekt á staðnum er metið hvaða kröfur 
eru uppfylltar og hverjar ekki fyrir hvern hinna sjö fötlunarflokka. 

Hraunvallaskóli, Hafnarfirði mun fá úthlutað merkjum fyrir starfsemi sína samkvæmt 
eftirfarandi mati: 
  
  
Hafnarfjörður - Hraunvallaskóli - Miðhluti  
Drekavellir 9, 221 Hafnarfirði 
 

        
 
  
Hafnarfjörður - Hraunvallaskóli - Norðurhluti  
Drekavellir 9, 221 Hafnarfirði 
 

        
 
  
Hafnarfjörður - Hraunvallaskóli - Suðurhluti  
Drekavellir 9, 221 Hafnarfirði 
 

        
 
  
Hafnarfjörður - Hraunvallaskóli - íþróttahús  
Drekavellir 9, 221 Hafnarfirði 
 

        
  
Hafnarfjörður - Hraunvallaskóli - íþróttahús - Búningsklefi fyrir fatlaða  
Drekavellir 9, 221 Hafnarfirði 
 

        
  
Hafnarfjörður - Hraunvallaskóli - íþróttahús - starfsfólk  
Drekavellir 9, 221 Hafnarfirði 

Skýring á táknum. 

 Hjólastólanotendur 

 Göngu- og handaskertir 

 Sjónskertir 

 Heyrnarskertir 

 Astma- og ofnæmi 

 Þroskahamlaðir 

 Lestrarörðugleikar 

Upplýsingar (merki ekki úthlutað) 

Sjá nánar á vefsíðu Góðs aðgengis: 

http://www.gottadgengi.is/merkjakerfid/merkin/ 

3  Lestur skýrslunnar og grunnur að úthlutun merkja 

Eftirfarandi skýrsla er byggð á úttekt og skráningu fagaðila frá AIA og lýsir stöðu 
aðgengismála í ofangreindum mannvirkjum eins og staðan er í dag.  Þar sem við á 
eru athugasemdir og tillögur að úrbótum. 

Úthlutað hefur verið merkjum fyrir framangreindar byggingar (hluta mannvirkis) og 
aðra aðstöðu, sem uppfylla lágmarkskröfur í hverjum einstökum fötlunarflokki skv. 
upptalningu í lið 2.  Atriði í lið 4 geta þó haft áhrif á merkjaúthlutunina því þar eru 
tekin fram atriði sem samkvæmt lágmarkskröfu eiga að vera í lagi en eru ekki til 
staðar.  Ástæðan er sú að við áætlum að þau atriði verði komin í lag innan tveggja 
mánaða frá afhendingu skýrslunnar. Ef í ljós kemur að ekki er hægt að verða við því 
þarf að endurmeta þá skráningu. 

Hafi Hraunvallaskóli, Hafnarfirði ekki fengið öll merkin er hægt að sjá í lið 5: „Kröfur 
sem ekki hafa verið uppfylltar“ yfirlit yfir lágmarkskröfur sem ekki hafa verið uppfylltar 
og skýringar á ástæðum þess að ekki hefur verið úthlutað merki fyrir viðkomandi 
fötlunarflokk. Þetta yfirlit er síðan hægt að nota sem gátlista við úrbætur á 
aðgengismálum. 

Ef atriði hafa fengið undanþágu er þeim lýst í 6. lið.  Undanþága er t.d. veitt ef aðrir 
ásættanlegir möguleikar eða lausnir eru til staðar. 

Aðrar kröfur – svo kallaðar tillögur til úrbóta – koma fram undir lið 7: „Kröfur sem ber 
að uppfylla með tímanum“.  Um er að ræða mikilvæg atriði sem hafa áhrif á aðgengi í 
heild í hverjum fötlunarflokki fyrir sig, en eru ekki lágmarkskröfur, t.d. sbr. 
byggingarreglugerð o.þ.h. Mikilvægt er að taka tillit til þessara atriða komi til 
endurbyggingar, viðhalds, nútímavæðingar eða annarra breytinga á aðstöðunni.  

Hægt að tala um að aðgengi fyrir alla í mannvirkinu sé gott og jafnvel til fyrirmyndar 
þegar allar kröfur, bæði lágmarkskröfur og tillögur til úrbóta, hafa verið uppfylltar.  Þá 
getur AIA úthlutað mannvirkinu, og  starfsemi þess, öllum aðgengismerkjunum og þið 
boðið öllum að koma til ykkar. 

Á grundvelli meðfylgjandi skráningar og reynslu getur AIA aðstoðað við 
forgangsröðun og ákvarðanatöku um aðgengisúrbætur í byggingunni. 

Vinsamlegast hafið samband við AIA í s. 662 2674 eða með tölvupósti á 
info@accessiceland.is  ef óskað er nánari upplýsinga um innihald skýrslunnar.   

4  Kröfur sem ætti að uppfylla sem fyrst 

Eftirfarandi er yfirlit lágmarkskrafna sem farið er fram á að verði uppfylltar svo fljótt 
sem auðið er, eða innan tveggja mánaða. Um er að ræða atriði sem teljast einföld í 
framkvæmd og AIA telur að áhugi sé á að bregðast fljótt við. Þessar kröfur eru 
grundvöllur merkjaúthlutunarinnar en sé ekki hægt að uppfylla þær verður merkinu 
fyrir viðkomandi fötlunarflokk eða –flokka fjarlægt.  

Tilkynna skal til AIA með tölvupósti á netfangið info@accessiceland.is ef 
fyrirsjáanlegt er að einhverjar af eftirfarandi kröfum verða ekki uppfylltar.  
 

Hafnarfjörður - Hraunvallaskóli - íþróttahús  
  
Uppfylla skal lágmarkskröfur Svar   
 
Engar kröfur í þessum flokki  

Hafnarfjörður - Hraunvallaskóli - Miðhluti  
  
Uppfylla skal lágmarkskröfur Svar   
 
Engar kröfur í þessum flokki  

Hafnarfjörður - Hraunvallaskóli - Norðurhluti  
  
Uppfylla skal lágmarkskröfur Svar   
 
Engar kröfur í þessum flokki  

Hafnarfjörður - Hraunvallaskóli - Suðurhluti  
  
Uppfylla skal lágmarkskröfur Svar   
 
Engar kröfur í þessum flokki  

 

  



 

 
 

Access Iceland Aðgengismerkjakerfið ehf., Kleppsvegi 92, 104 Reykjavík   -   Sími: 6622674  -  Netfang: info@AccessIceland.is  
8 

 

 

5  Kröfur sem ekki hafa verið uppfylltar og merkjum því 
ekki úthlutað 

Í þessum kafla  er yfirlit yfir lágmarkskröfur sem ekki hafa verið uppfylltar. Hér má 
einnig finna ástæður þess að merkjum fyrir einstaka fötlunarflokka var ekki úthlutað.  
Yfirlitið má svo nota sem gátlista við úrbætur á aðgengismálum. 

Hafnarfjörður - Hraunvallaskóli - íþróttahús  
  
Lágmarkskröfum ekki náð (uppfylltar) Svar   
 
4.1.2 Innrétting á snyrtingum 
   

4.1.2.6-A Gefið upp fjarlægð frá frambrún 
salernisskálar að aðliggjandi bakvegg. 
Lágmarkskröfur eru fyrir:   
Fjarlægð frá frambrún salernisskálar að vegg bak 
við salernisskálina skal vera minnst 70 cm. 
Setuhæð skal vera 48-50 cm yfir gólfi. Koma skal 
fyrir salernisskál sem uppfyllir kröfurnar. Ekki eru 
gerðar kröfur um fjarlægð frá vegg á Íslandi og 
þess vegna er veitt undanþága. 
  

 51.5 cm 

  

4.1.4 Innrétting á bað-, sturtusvæði/sturtuklefa 
   
4.1.4.8-A Eru blöndunartæki í sturtuklefum 
auðveld í notkun? 
Lágmarkskröfur eru fyrir:   
Skipta skal út blöndunartækjum í sturtu og koma 
fyrir einarma tækjum sem eru auðveld í notkun. 
T.d. með framlengdu gripi. Það skal vera hægt að 
nota tækin með krepptri hendi og helst án þess að 
nota þurfi fingur- eða griphreyfingar 
  

 Nei 

  

4.3.1 Innrétting á búningsherbergjum 
   
4.3.3 Fataskápar 
   
4.3.3.1-A Eru til staðar búningsskápar með 
rými fyrir meðtekin hjálpartæki? 
Lágmarkskröfur eru fyrir:      
Búningsskápar með rými fyrir meðtekin hjálpartæki 
skulu vera til staðar. Handföng og lásar skulu bera 
auðveld í notkun. Merkingar á skápum skulu vera 
áþreifanlegar og notahæð fyrir lása og grip á að 
vera í 70-120 cm. 
  
 
 
 

 Nei 

4.3.2.2 Fataskápar starfsfólks í íþróttahúsi 
 
4.3.3.2-C Er fataskápur í hæð frá 60 - 190 cm - 
mælt frá gólfi? 
Lágmarkskröfur eru fyrir:    
Hæð fataskápa á að vera frá 60 - 160 cm - mælt 
frá gólfi. Þar sem eru fataskápar í mismunandi 
hæð, ætti að vera a.m.k. einn skápur í 90 - 120 cm 
- mælt frá gólfi.  Athuga þarf hæð á slám, snögum 
og hillum í búningsskápum/fataskápum. 
  

 
 

 Nei 

  

4.3.3.3-B Er 150 x 150 cm frítt athafnarými fyrir 
framan skápinn? 
Lágmarkskröfur eru fyrir:   
Að minnsta kosti ætti einn skápur að vera með 
150 x 150 cm frítt athafnarými fyrir framan, þannig 
að nægt rými sé fyrir einn hjólastólanotanda. 
  

 Nei 

 
  

 

Hafnarfjörður - Hraunvallaskóli - íþróttahús - Búningsklefi fyrir fatlaða  
 

Lágmarkskröfum ekki náð (uppfylltar) Svar   

 

4.1.2 Innrétting á snyrtingum   

4.1.2.5-A Gefið upp breidd á hindrunarlausu 
svæði til hliðar við salernisskál (öðru megin). 

Lágmarkskrafan er fyrir:    
Auka skal hindrunarlaust svæði a.m.k. öðru megin 
við salernisskálina í minnst 90 cm. Við úrbætur 
skal taka tillit til leiðbeiningablaða 
Mannvirkjastofnunar. 
  

 30 cm 

  

4.1.2.5-B Hvar er hindrunarlausa svæðið miðað 
við staðsetningu salernisskálarinnar. 

Lágmarkskrafan er fyrir:    
Svæði til hliðar við salernisskál skal vera minnst 
90 cm breitt, a.m.k. við aðra hlið salernisskálar.  
Þeim megin sem ætla mætti að væri autt rými við 
hlið salernisskálar er sett upp handlaug. 

 Án rýmis til 
hliðar við 

salernisskál 

4.1.4 Innrétting á bað-, sturtusvæði/sturtuklefa 
  

4.1.4.4-C Er sturtustóll, baðstóll eða baðkollur 
með örmum á báðum hliðum. Er hægt að fella 
niður armana þar sem um fastan sturtustól er 
að ræða. 

Lágmarkskrafan er fyrir:    
Sturtustóll eða baðstóll skal vera með örmum sem 
hægt er að taka ef óskað er. Sé um vegghengdan 
stól að ræða skulu vera armstoðum beggja vegna 
sem hægt er að fella niður. 
  

 Án armstoða 

  

4.1.4.8-A Eru blöndunartæki í sturtuklefum 
auðveld í notkun.  

Lágmarkskrafan er fyrir:   
Skipta skal út blöndunartækjum í sturtu og koma 
fyrir einarma tækjum sem eru auðveld í notkun. 
Það skal vera auðvelt að ná taki og snúa sé þess 
þörf.  Best er ef hægt er að nota tækin með 
krepptri hendi og helst án þess að nota þurfi 
fingur- eða griphreyfingar.  Mikilvægt er að geta 
stillt hitastig vatnsins á auðveldan hátt. 

 

 Nei 

  

 

Uppfylla skal aðgerðaráætlun í búningsklefa fyrir 
fólk með fötlun. Svar   

 

4.1.2 Innrétting á snyrtingum   

4.1.2.11-A Gefið upp hæð á neðri brún spegils á 
snyrtingu. 

Framkvæmdaáætlunin er fyrir:   
Lækka skal spegil í 90 cm hæð yfir gólfi eða koma fyrir 
nýjum spegli í mest þessari hæð. Við úrbætur skal taka 
tillit til leiðbeiningablaða Mannvirkjastofnunar. 
  

 113 cm 

  

4.1.2.16-A Er a.m.k. einn upplýstur spegill á 
snyrtingunni, og er hægt að komast alveg að 
honum? 

Framkvæmdaáætlunin er fyrir:   
Tryggja skal að hægt sé að komast upp að spegli með 
því að útvega nýjan spegil.  
  

 Nei 

4.1.4 Innrétting á bað-, sturtusvæði/sturtuklefa   

4.1.4.3-C Gefið upp minnstu hæð á vegghengdum 
sturtuhaus. 

Framkvæmdaáætlunin er fyrir:    
Sturtuhaus sem er hengdur á vegg á að vera i 80 -120 
cm hæð yfir gólfi. Heppilegast er að hann sé færanlegur 
á stöng þannig að lágmarks stilling í hæð sé 80-120 cm 
yfir gólfi. Sturtuhausinn verður að vera færanlegur með 
barka og einnig hægt að festa hann á sturtustöngina og 
stilla í hæð. Til staðar mega vera bæði veggfest sturta 
og færanlegur sturtuhaus. Hægt er að setja upp tvær 
stangir til að stilla sturtuhausinn í hæð ef það er 
heppilegra til að ná réttri hæðarstillingu. 
  

 210 cm 

  

4.1.4.6-A Gefið upp fjölda veggja með láréttum 
stuðningslistum/handlistum. 

Framkvæmdaáætlunin er fyrir:   
Koma skal fyrir láréttum stuðningslistum (handlistum) 
við sturtuaðstöðu í u.þ.b. 0,8 m hæð yfir gólfi. 
  

 0 stk 

  

4.1.4.7-A Gefið upp fjölda veggja með lóðréttum 
stuðningslistum/handlistum. 

Framkvæmdaáætlunin er fyrir:   
Koma skal fyrir lóðréttum stuðningslistum (handlistum) 
við sturtuaðstöðu í u.þ.b. 1 m hæð yfir gólfi, minnst 50 
cm að lengd. 
  

 0 stk 

  

4.3.1 Innrétting í búningsherbergi fyrir fólk með 
fötlun.   
4.3.1.1-A Gefið upp breidd á bekkjum í 
búningsklefum 

Framkvæmdaáætlunin er fyrir:    
Bekkir í búningsklefum skulu vera minnst 40 – 50 cm 
breiðir. Rafstýrður hæðarstillanlegur bekkur, þar sem 
notandinn getur stýrt hæðinni sjálfur, er besta lausnin. 
Þá geta þeir sem ekki þurfa aðstoð og þeir sem þurfa 
aðstoð notað sama bekkinn.  Mikill munur er á æskilegri 
hæð fyrir hjólastólanotanda sem fer sjálfur upp á bekk 
og hæð sem passar fyrir aðstoðarfólk. 
 

 

 

 0 cm 

4.3.1.1-B Gefið upp lengd á bekkjum í 
búningsklefum. 

Framkvæmdaáætlunin er fyrir:    
Bekkir í búningsklefum skulu vera minnst 120 cm langir. 
Bekkir ættu að vera í þannig lengd að notandinn geti 
a.m.k. setið flötum beinum en best er ef hann getur 
einnig lagst útaf. 
  

 0 cm 

  

4.3.1.1-C Gefið upp hæð á bekkjum í búningsklefum 

Framkvæmdaáætlunin er fyrir:    
Bekkir í búningsklefum skulu vera í minnst 45-50 cm 
hæð yfir gólfi. Mikilvægt er að stakur bekkur án 
hæðarstillingar sé nægilega hár, langur og breiður til að 
fólk sem þarf að sitja flötum beinum geti notað hann án 
þess að eiga á hættu að falla af honum.  Athuga skal 
einnig að til að notendur hjólastóla geti notað bekkinn 
þarf yfirborðið að vera slétt og mjúkt. 
  

 0 cm 

  

4.3.1.2-A Gefið upp hæð á hæstu snögum fyrir föt 
o.þ.h. 

Framkvæmdaáætlunin er fyrir:    
Engir snagar eru í búningsklefa fyrr fólk með fötlun í 
íþróttahúsinu. Séu tvær hæðir á snögum eiga hæstu 
snagar fyrir föt og annað að vera i um 130 cm hæð yfir 
gólfi. 
  

 0 cm 

  

4.3.1.2-B Gefið upp hæð á neðstu snögum fyrir föt 
o.þ.h. 

Framkvæmdaáætlunin er fyrir:    
Snagar fyrir föt og annað skulu vera í 110 til 130 cm 
hæð yfir gólfi. 
  

 0 cm 

  

4.3.1.3-A Er að minnsta kosti einn upplýstur spegill 
til staðar sem hægt er að komast alveg upp að? 

Framkvæmdaáætlunin er fyrir:   
Leggja skal til nýjan háan spegil sem hægt er að 
komast alveg upp að.  Spegillinn ætti að nýtast bæði 
mjög- hávöxnu sem og lágvöxnu fólki. 
  

 

 

 

 Nei 

Hafnarfjörður - Hraunvallaskóli - Miðhluti  

Lágmarkskröfum ekki náð (uppfylltar) Svar   

 

   4.4.1.1-A Eru til staðar stólar með örmum? 
Lágmarkskröfur eru fyrir:   
Leggja skal til a.m.k. einn stól með örmum, 
bakstuðningi og 45-50 cm sætishæð 
  

 Nei 

 
  

 
4.4.1.1-B Eru til staðar stólar með baki? 
Lágmarkskröfur eru fyrir:   
Leggja skal til a.m.k. einn stól með örmum, 
bakstuðningi og 45-50 cm sætishæð 
  

 
 Nei 

 

 
4.7.1 Lýsing á vinnuaðstaða 
   
4.7.1.1-D Er stillanleg lýsing á vinnuborðinu? 
Lágmarkskröfur eru fyrir:   
Á vinnuborðinu skal vera stillanleg lýsing svo 
borðplatan geti verið lýst upp eftir þörfum. 
  

 Nei 

 
  

 
Hafnarfjörður - Hraunvallaskóli – Norðurhluti  
  
Lágmarkskröfum ekki náð (uppfylltar) Svar   
 
4.1.2 Innrétting á snyrtingum 
   

4.1.2.5-A Gefið upp breidd á hindrunarlausu 
svæði til hliðar við salernisskál (öðrumegin). 
Lágmarkskröfur eru fyrir:    
Auka skal hindrunarlaust svæði a.m.k. öðrumegin 
við salernisskálina í minnst 90 cm. Við úrbætur 
skal taka tillit til leiðbeiningablaða 
Mannvirkjastofnunar. 
  
 
 

 67 cm 

 
  

4.1.2.8-A Gefið upp staðsetningu á armstoðum 
við salerni. 
Lágmarkskröfur eru fyrir:    
Koma skal fyrir niðurfellanlegum armstoðum 
beggja vegna við salernisskálina. 

 Án armstoða 

4.2.7 Innrétting í heimilisfræði 
(kennslueldhúsum) 
   

4.2.7.10-B Hvaða gerð af rofum er á eldavél? 
Lágmarkskröfur eru fyrir:   
Snúningsrofar skulu ekki vera með stiglausri 
stillingu. Ekki skal eingöngu nota snertirofa. 
  

 Snúningsrofar 
án þrepastýrðrar 

stillingar 

 
  

4.2.7.10-D Tilgreinið hvort snúningsrofar á 
eldavél eru með áþreifanlegri þrepastýrðri 
stillingu. 
Lágmarkskröfur eru fyrir:   
Snúningsrofar á eldavél skulu vera með 
þrepastýrðri stillingu, þannig að hægt sé að finna 
fyrir eða heyra þegar skipt er um stillingu. Ekki skal 
eingöngu nota snertirofa 
  

 Nei 

 
  

4.2.7.3-A Gefið upp mesta tog- og þrýstikraft 
sem þarf til að opna eldhúshurð. 
Lágmarkskröfur eru fyrir:    
Stilla skal þrýsti- og togkraft eldhúshurða í mest 4 
kg (40KN) 
  

 5 kg 

  

4.2.7.4-B Er hindrunarlaust svæði undir 
eldhúsbekknum (vinnuborðinu)? 
Lágmarkskröfur eru fyrir:   
Hindrunarlaust svæði skal vera undir 
eldhúsbekknum, þannig að unnt sé að renna 
hjólastól undir bekkinn og komast þannig í hentugri 
vinnuaðstöðu. Setja ætti upp a.m.k.eina rafstýrða 
hæðarstillanlega einingu eða vinnuborð. 
  

 Nei 

 
  

 
4.2.7.9-B Hver er fjarlægðin frá brún á 
eldhúsbekk að gripi á blöndunartæki? 
Lágmarkskröfur eru fyrir:   
Hjólastólanotandi á að geta opnað og lokað fyrir 
vatnið. Því skal fjarlægðin frá brún á eldhúsbekk 
að gripi á blöndunartæki ekki vera lengri en 40 cm. 
  

 
 42 cm 

 
  

 
4.7.1 Vinnuaðstaða þar sem unnið er með 
handavinnu eða þess háttar. 
 

  

4.7.1.1-D Er stillanleg lýsing á vinnuborðinu? 
Lágmarkskröfur eru fyrir:   
Á vinnuborðinu skal vera stillanleg lýsing svo 
borðplatan/vinnusvæðið geti verið lýst upp eftir 
þörfum. 
  

 Nei 

Hafnarfjörður - Hraunvallaskóli - Suðurhluti  
  
Lágmarkskröfum ekki náð (uppfylltar) Svar   
 
3.4.7 Tröppur og skábrautir í byggingum 
   

3.4.7.6-A Er annar valkostur en tröppur, t.d. 
skábraut, lyfta, stigalyfta o.þ.h? 
Lágmarkskröfur eru fyrir:    
Leggja skal til annan valkost en stiga, s.s. 
skábraut, lyftu, stigalyftu o.þ.h.  Ástæða neikvæðs 
svars er sú að fara þarf yfir í miðhluta skólans til 
að komast í lyftu. 

 Nei 

  

 
4.1.2 Innrétting á snyrtingum 
   

4.1.2.5-A Gefið upp breidd á hindrunarlausu 
svæði til hliðar við salernisskál (öðrumegin). 
Lágmarkskröfur eru fyrir:    
Auka skal hindrunarlaust svæði a.m.k. öðru megin 
við salernisskálina í minnst 90 cm. Við úrbætur 
skal taka tillit til leiðbeiningablaða 
Mannvirkjastofnunar. 
  

 71 cm 

 
  

4.2.9 Fyrirlestrarsalir/fundarsalir 
   
4.2.9.1-A Hversu mörg “sæti” eru fyrir 
hjólastólanotendur? 
Lágmarkskröfur eru fyrir:   
Ekki er gert ráð fyrir hjólastólanotendum í 
almennum sætaröðum.  Hægt er að staðsetja 
hjólastóla fyrir framan fremsta bekk á neðsta 
gólfinu við ræðupúltið. 
 
 

 0 

  

4.2.9.4-A Gefið upp hindrunarlaust rými milli 
sætaraða. 
Lágmarkskröfur eru fyrir:    
Hindrunarlaust pláss milli sætaraða skal vera 
minnst 60 cm 
  

 34,5 cm 

 
  

   
   
4.4.9.8-A Eru þrepin merkt þannig að greina 
megi þau í daufri birtu eða myrkri 
Lágmarkskröfur eru fyrir:    
Litamunur er lítill 

 Nei 

6  Atriði sem hafa fengið undanþágu  

Hér að neðan er yfirlit yfir atriði sem hafa fengið undanþágur frá hefðbundnum 
lágmarkskröfum. Undanþágur eru oftast byggðar á eftirfarandi forsendum: a) 
Undanþágu frá kröfu er hægt að fá ef AIA metur aðstæður þannig að lausnin, sem 
þegar er til staðar,  uppfylli þarfir notandans. b) Möguleiki á undanþágu gæti einnig 
verið þegar um er að ræða bráðabirgðalausn eða þess háttar. Ef undanþága er veitt 
vegna bráðabirgðalausnar mun hún dregin til baka ef endanleg útfærsla stenst ekki 
kröfurnar.  c) Í kröfugrunni AIA er forsenda metin sem lágmarkskrafa en hún hefur 
ekki stoð í íslenskri byggingarreglugerð.  

Undanþága frá kröfu verður að vera vel rökstudd og þurfa ástæður undanþágu að 
vera aðgengilegar bæði eigendum mannvirkisins og notendum. Jafnt kröfur sem rök 
fyrir undanþágu koma fram í eftirfarandi atriðum. 
 

  Hafnarfjörður - Hraunvallaskóli - íþróttahús  
  
Undanþegnar kröfur Svar   
 
4.1.2 Innrétting á snyrtingum, öðrum en í 
sérklefa fyrir fólk með fötlun. 
 

  

4.1.2.6-A Gefið upp fjarlægð frá frambrún 
salernisskálar að aðliggjandi bakvegg. 
Lágmarkskröfur eru fyrir:   
Fjarlægð frá frambrún salernisskálar að vegg bak 
við salernisskálina skal vera minnst 70 -80 cm. 
Setuhæð skal vera 48-50 cm yfir gólfi. Koma skal 
fyrir salernisskál sem uppfyllir kröfurnar. Ekki eru 
gerðar kröfur um fjarlægð frá vegg á Íslandi og 
þess vegna er veitt undanþága. 
  

 50 cm 

  

 
Hafnarfjörður - Hraunvallaskóli - Miðhluti  
  
Undanþegnar kröfur Svar   
 
4.1.2 Innrétting á snyrtingum 
   

4.1.2.6-A Gefið upp fjarlægð frá frambrún 
salernisskálar að aðliggjandi bakvegg. 
Lágmarkskröfur eru fyrir:   
Fjarlægð frá frambrún salernisskálar að vegg bak 
við salernisskálina skal vera minnst 70 – 80 cm. 
Setuhæð skal vera 48-50 cm yfir gólfi. Koma skal 
fyrir salernisskál sem uppfyllir kröfurnar. Ekki eru 
gerðar kröfur um fjarlægð frá vegg á Íslandi og 
þess vegna er veitt undanþága. 
  

 50 cm 

Hafnarfjörður - Hraunvallaskóli - Norðurhluti  
 
Undanþegnar kröfur Svar   
 
4.1.2 Innrétting á snyrtingum 
   

4.1.2.6-A Gefið upp fjarlægð frá frambrún 
salernisskálar að aðliggjandi bakvegg. 
Lágmarkskröfur eru fyrir:   
Fjarlægð frá frambrún salernisskálar að vegg bak 
við salernisskálina skal vera minnst 70 – 80  cm. 
Setuhæð skal vera 48-50 cm yfir gólfi. Koma skal 
fyrir salernisskál sem uppfyllir kröfurnar. Ekki eru 
gerðar kröfur um fjarlægð frá vegg á Íslandi og 
þess vegna er veitt undanþága. 
  

 53 cm 

 
  

4.1.2 Innrétting á snyrtingum 
   
4.1.2.6-A Gefið upp fjarlægð frá frambrún 
salernisskálar að aðliggjandi bakvegg. 
Lágmarkskröfur eru fyrir:   
Fjarlægð frá frambrún salernisskálar að vegg bak 
við salernisskálina skal vera minnst 70 - 80 cm. 
Setuhæð skal vera 48-50 cm yfir gólfi. Koma skal 
fyrir salernisskál sem uppfyllir kröfurnar. Ekki eru 
gerðar kröfur um fjarlægð frá vegg á Íslandi og 
þess vegna er veitt undanþága. 

 53 cm 

 
  

   
   
 
Hafnarfjörður - Hraunvallaskóli - Suðurhluti  
  
Undanþegnar kröfur Svar   
 
4.1.2 Innrétting á snyrtingum 
   

4.1.2.6-A Gefið upp fjarlægð frá frambrún 
salernisskálar að aðliggjandi bakvegg. 
Lágmarkskröfur eru fyrir:   
Fjarlægð frá frambrún salernisskálar að vegg bak 
við salernisskálina skal vera minnst 70 – 80 cm. 
Setuhæð skal vera 48-50 cm yfir gólfi. Koma skal 
fyrir salernisskál sem uppfyllir kröfurnar. Ekki eru 
gerðar kröfur um fjarlægð frá vegg á Íslandi og 
þess vegna er veitt undanþága. 
  

 51,5 cm 

7  Tillögur að úrbótum sem ber að uppfylla með tímanum 

Hér má sjá yfirlit yfir tillögur að úrbótum sem skipta verulegu máli fyrir fólk í þeim 
hópum sem viðeigandi merki tilheyra. Atriðin ættu í síðasta lagi að vera leyst við 
almennt viðhald mannvirkisins, endurbætur eða með öðrum breytingum.  Hafa skal í 
huga að í kafla 7 geta verið tillögur að úrbótum á ákveðnum atriðum þótt 
lágmarkskröfum fyrir fötlunarhópinn (merkið) hafi ekki verið náð samkvæmt kafla 5.  
Lágmarkskröfur í hverjum flokki ættu alla jafna að hafa forgang á tillögur að úrbótum. 

 

Hafnarfjörður - Hraunvallaskóli - íþróttahús  
  
Uppfylla skal aðgerðaráætlun Svar   
 
4.1.2 Innrétting á snyrtingum í 
búningsherbergjum drengja og stúlkna. 
 

  

4.1.2.11-A Gefið upp hæð á neðri brún 
spegils á snyrtingu. 
Framkvæmdaáætlun er fyrir:   
Lækka skal spegil í 90 cm hæð yfir gólfi eða 
koma fyrir nýjum spegli í mest þessari hæð. 
Við úrbætur skal taka tillit til leiðbeiningablaða 
Mannvirkjastofnunar.  Á við um allar snyrtingar 
í búningsherbergjum drengja og stúlkna. 
  

 
 

 115 cm 

  
         
4.1.2.16-A Er a.m.k. einn upplýstur spegill á 
snyrtingunni, og er hægt að komast alveg 
að honum? 
Framkvæmdaáætlun er fyrir:   
Tryggja skal að hægt sé að komast upp að 
spegli með því að útvega nýjan spegil. Á við 
um allar snyrtingar í búningsherbergjum 
drengja og stúlkna. 

 Nei 

  

   4.1.4 Innrétting á bað-, 
sturtusvæði/sturtuklefa 
   

4.1.4.6-A Gefið upp fjölda veggja með 
láréttum og eða lóðréttum 
stuðningslistum/handlistum. 
Framkvæmdaáætlun er fyrir:   
Koma skal fyrir láréttum stuðningslistum 
(handlistum) við sturtuaðstöðu í 0,8 m hæð yfir 
gólfi og lóðréttum handlistum samkv. 
leiðbeiningum Mannvirkjastofnunar.  Á bæði við 
um búningsherbergi drengja og stúlkna.   

 0 stk 

 
  



 

 
 

Access Iceland Aðgengismerkjakerfið ehf., Kleppsvegi 92, 104 Reykjavík   -   Sími: 6622674  -  Netfang: info@AccessIceland.is  
19 

 

  
 
 
4.3.1 Innrétting á búningsherbergjum 
 

  

4.3.1.1-A Gefið upp breidd á bekkjum í 
búningsklefum 
Framkvæmdaáætlun er fyrir:    
Bekkir, að hluta til eða heild, í búningsklefum 
skulu vera minnst 40 – 50 cm breiðir. Á bæði 
við um búningsherbergi drengja og stúlkna.   
  

 37 cm 

 
  

4.3.1.3-A Er að minnsta kosti einn spegill til 
staðar sem hægt er að komast alveg upp 
að? 
Framkvæmdaáætlun er fyrir:   
Leggja skal til nýjan spegil sem hægt er að 
komast alveg upp að. Á bæði við um 
búningsherbergi drengja og stúlkna.   
  

 Nei 

 
  

 
 
4.3.3 Fataskápar í búningsherbergi 
starfsfólks 
 

  

4.3.3.1-D Gefið upp hæð á fataslá í fataskáp. 
Framkvæmdaáætlun er fyrir:    
A.m.k. ein fataslá á að vera í 70 - 120 cm hæð 
yfir gólfi. 
  

 123 cm 
  

4.3.3.1-F Eru áþreifanlegir tölustafir á 
búningsskápum? 
Framkvæmdaáætlun er fyrir:   
Búningsskápar skulu vera með áþreifanlegum 
tölustöfum. 

 Nei 

  

   

4.3.3 Fataskápar í almennum klefum 
  

4.3.3.1-A Eru til staðar búningsskápar með rými 
fyrir meðtekin hjálpartæki 

Lágmarkskrafan er fyrir:      
Búningsherbergi ættu að vera útbúin með 
læsanlegum hirslum.   

 

 

 Nei 

Hafnarfjörður - Hraunvallaskóli - Miðhluti  
  
Uppfylla skal aðgerðaráætlun Svar   
 
3.1.1 Lyftur 
   

3.1.1.12-B Er staðsetning lyftu á hæð gefin til 
kynna með rafrænu tali? 
Framkvæmdaáætlun er fyrir:    
Sé möguleikinn fyrir hendi þá skal koma fyrir 
rafrænni tal-einingu í lyftunni, sem gefur til kynna 
á hvaða hæð viðkomandi er. Einnig er hægt að 
gefa staðsetningu til kynna á annan hátt. 
 
 
 
 
 

 Nei 

  

4.1.1 Almennt um snyrtingar 
   
4.1.1.3-A Er snyrting sem uppfyllir 
lágmarkskröfur merkjakerfisins á hverri hæð, 
sé snyrtingakjarni á annað borð til staðar? 
Framkvæmdaáætlun er fyrir:     
Snyrting aðgengileg öllum ætti að vera á hverri 
hæð byggingarinnar. Mjög auðvelt væri að gera 
aðstöðu á snyrtingu í þreksal á 2. hæð betri en 
hún er. Setja þarf upp armstoðir beggja vegna við 
salernisskálina og hafa salernisrúlluhaldara á 
annarri þeirra. Einnig ætti að setja upp handfang 
innan á hurðina til að auðvelda 
hjólastólanotendum að loka á eftir sér. 
  

 Nei 

  

4.1.2 Innrétting á snyrtingum 
   
4.1.2.11-A Gefið upp hæð á neðri brún spegils 
á snyrtingu. 
Framkvæmdaáætlun er fyrir:   
Lækka skal spegil í 90 cm hæð yfir gólfi eða koma 
fyrir nýjum spegli í mest þessari hæð. Við úrbætur 
skal taka tillit til leiðbeiningablaða 
Mannvirkjastofnunar. 

 113 cm 

  

     
 
4.1.2.16-A Er a.m.k. einn upplýstur spegill á 
snyrtingunni, og er hægt að komast alveg upp 
að honum? 
Framkvæmdaáætlun er fyrir:   
Tryggja skal að hægt sé að komast upp að spegli. 
Betra er að útvega nýjan en að færa spegil sem er 
til staðar. 

 Nei 

Hafnarfjörður - Hraunvallaskóli - Norðurhluti  
  
Uppfylla skal aðgerðaráætlun Svar   
      
4.1.2 Innrétting á snyrtingum 
   
4.1.2.11-A Gefið upp hæð á neðri brún spegils 
á snyrtingu. 
Framkvæmdaáætlun er fyrir:   
Lækka skal spegil í 90 cm hæð yfir gólfi eða koma 
fyrir nýjum spegli í mest þessari hæð. Við úrbætur 
skal taka tillit til leiðbeiningablaða 
Mannvirkjastofnunar. 
  

 113 cm 

  

 

        
4.1.2 Innrétting á snyrtingum 
   
4.1.2.16-A Er a.m.k. einn upplýstur spegill á 
snyrtingunni, og er hægt að komast alveg upp 
að honum? 
Framkvæmdaáætlun er fyrir:   
Tryggja skal að hægt sé að komast upp að spegli. 
Best er að útvega nýjan í stað þess að færa spegil 
sem er til staðar. 

 Nei 

 
  

 

4.2.7 Innrétting í matreiðslu (kennslueldhúsi) 
   
4.2.7.6-A Tilgreinið minnstu hæð á neðri 
eldhússkápum. Mæla skal frá gólfi að 
handfangi. 
Framkvæmdaáætlun er fyrir:    
Fyrir hendi eiga að vera eldhússkápar sem er hægt 
að nota í 60 - 140 cm hæð, mælt frá gólfi að 
handfangi 
  

 41 cm 

Hafnarfjörður - Hraunvallaskóli - Suðurhluti  
  
Uppfylla skal aðgerðaráætlun Svar   
 
2.1.6 Lýsing og merkingar við innganga 
   

2.1.6.2-A Merkingar á inngöngum með skiltum 
og yfirborðsefni á gangsvæði. 
Framkvæmdaáætlun er fyrir:   
Inngangar skulu merktir með skiltum og annars 
konar yfirborðsefni á gangsvæði, þannig að 
sjóndaprir geti áttað sig á innganginum, hægt er að 
gera það með t.d. gólfmottu. Sjá m.a. 
leiðbeiningablað Mannvirkjastofnunar nr. 6.2.3 og 
10.4.2 
  

 Án merkinga 

 
 
  

 
 
 
 
 
 
3.4.7 Tröppur og skábrautir í byggingum 
 

 
 

3.4.7.1-A Gefið upp hvaða þrep eru merkt. 
Framkvæmdaáætlun er fyrir:   
Að minnsta kosti fyrsta og síðasta þrep í hverri 
stigaeiningu á að vera merkt með áberandi lit 
fremst á þrepinu og á framhlið þrepa og á 
þrepkanti (lárétt og lóðrétt). Við úrbætur ætti að 
fara eftir leiðbeiningablöðum Mannvirkjastofnunar, 
m.a. 6.4.4 og 6.4.6. 

 Án merkinga 

 
  

3.4.7.1-B Gefið upp hvaða fletir eru merktir. 
Framkvæmdaáætlun er fyrir:   
Að minnsta kosti fyrsta og síðasta þrep í hverri 
stigaeiningu á að vera merkt með áberandi lit 
fremst á þrepinu og á framhlið þrepa og á 
þrepkanti (lárétt og lóðrétt). 
 

 Engin flötur 
merktur 

  

 
3.4.7.5-C Gefið upp hversu langt handlistarnir 
ná upp fyrir efsta þrep og framfyrir neðsta þrep. 
Framkvæmdaáætlun er fyrir:    
Handlistar eiga að ná 30 – 50 cm upp fyrir efsta 
þrep og framfyrir neðsta þrep. 
  

 0 cm  

4.1.2 Innrétting á snyrtingum 
 
4.1.2.11-A Gefið upp hæð á neðri brún spegils á 
snyrtingu. 
Framkvæmdaáætlun er fyrir:   
Lækka skal spegil í 90 cm hæð yfir gólfi eða koma 
fyrir nýjum spegli í mest þessari hæð. Við úrbætur 
skal taka tillit til leiðbeiningablaða 
Mannvirkjastofnunar. 
  

 113 cm 

  

4.1.2.16-A Er a.m.k. einn upplýstur spegill á 
snyrtingunni, og er hægt að komast alveg að 
honum? 
Framkvæmdaáætlun er fyrir:   
Tryggja skal að hægt sé að komast upp að 
speglinum. 
  

 Nei 

 
  

 

 

Öll mál eru gefin með fyrirvara um villu eða mistök.  Hafi mistök átt sér stað eru líkur 
á að viðeigandi tillögur að úrbótum eigi ekki lengur við. Bent er á að mikilvægt er að 
sannreyna allar tölur í dálki merktum “Svar” í skýrslunni, áður en farið er í 
framkvæmdir eða undirbúningsvinnu að framkvæmdum. 

8  Samantekt og ítarefni 

Flest atriðin hér fyrir neðan eru tekin fyrir í köflum 4 - 7 en sum þeirra eru það 
mikilvæg að þau eru ítrekuð hér í kafla 8.  Önnur atriði hafa ekki enn verið tekin fyrir, 
t.d. ef þau falla ekki að tilbúnu gátlistunum, og verða því einungis tekin fyrir í 8. 
kaflanum.  Í því sambandi má m.a. nefna flóttaleiðir. 

8.1 Almennt um aðgengi í byggingunni 
Aðgengi fyrir alla í Hraunvallaskóla er ágætt en þó eru atriði sem betur hefði mátt 
huga að við hönnun hússins.  Byggingin er stór og fjölmenn og því eru einfaldar, 
auðveldar og hættulausar umferðaleiðir mjög mikilvægar. Fyrir það fyrsta þá eru 
ljósastaurar í miðjum gangvegi á aðalumferðaleið skólans.  Þeir geta valdið 
sjónskertu fólki vandræðum, sérstaklega þegar fjölmennt er á ganginum. Í öðru lagi 
þá er einungis ein lyfta í húsinu.  Nemandi sem er staðsettur í ystu stofum skólans, 
og getur ekki gengið upp og niður stiga,  þarf að fara langa leið að lyftu til að komast 
á milli hæða. Og jafnvel jafn langa leið til baka til að fara á svæði eða stofu sem er 
fyrir ofan eða neðan þá sem hann var í.  

Merkingum er ábótavant við og í stigum og handlistar ná ekki framfyrir neðsta þrep 
og afturfyrir efsta þrep.  Merkingar á staðsetningu rýma og inn/útganga þarf að skoða 
í heild sinni. 

8.2 Bílastæði 
Tvö bílastæði fyrir hreyfihamlað fólk eru við aðalinngang skólans en mála þarf línur á 
yfirborð stæðanna til að greina á milli þeirra og afmarka þau í stærð. 

Eitt stæði fyrir hreyfihamlað fólk  er við færanlegar stofur. Sorptunnur sem staðsettar 
eru við stæðið byrgja ökumanni sýn þegar ekið er út úr stæðinu og getur það valdið 
hættu fyrir gangandi vegfarendur. Æskilegt væri að flytja sorptunnurnar annað. 

8.3 Aðkoma og inngangar 
Aðkoman að skólanum er nokkuð góð en allar merkingar vantar. Skólinn er hvorki 
merktur með nafni né ljóst hvaða inngangur er aðalinngangur. Almennt mætti bæta 
merkingar við innganga. 

 

 

   

 

8.4 Innihurðir og gangar  
Allar hurðir á aðalumferðarleiðum innanhúss eru breiðar og án þröskulda.   

Kanna þarf þyngd hurða í opnun og stilla ef á þarf að halda. Miðað er við að mesta 
tog sé um 4 kg (40 N).  Ef ekki er hægt að stilla hurðarpumpur um eða undir 4 kg ætti 
að setja á þær rafstýrða hurðaropnun.  Benda má á að hurðir á snyrtingum, sem eru 
ætlaðar öllum, ættu alltaf að opnast út eða vera rennihurðir.  Auk þess ætti að setja 
handlista á hurðina innanverða, í hæð fyrir hjólastólanotendur, til að auðvelda þeim 
að loka á eftir sér.  Lítil rými eins og ræstingar nýtast betur og snyrtingar sem ekki eru 
ætlaðar öllum nýtast mun fleirum ef hurðirnar opnast út því þá er allt rýmið fyrir innan 
til ráðstöfunar fyrir notandann. 

8.5 Stigar 
Stigar ættu almennt að vera með handlistum beggja vegna og þannig gerðir að 
auðvelt sé að ná gripi.  Mikilvægt er að handlistar séu samfelldir og skulu þeir ná 30 
cm fram fyrir neðsta stigaþrep og 30 cm upp fyrir efsta stigaþrep. Merkingar með 
áþreifanlegu yfirborði ættu a.m.k. að vera við stigabrún þar sem gengið er niður.  
Merkingar á stigaþrepum eru mikilvægar og þá sérstaklega í neðstu og efstu tröppum 
hvers stigahlaups. Sjá m.a. leiðbeiningablöð Mannvirkjastofnunar nr. 6.4.4 og 6.4.6.  

Stigar í Hraunvallaskóla uppfylla ekki gildandi lágmarksákvæði um frágang handlista. 
Bent er á að ákvæði um lengd handlista framfyrir tröppur kemur fyrst sem krafa í 
byggingarreglugerð árið 2012 en hefur verið ákvæði í RB-blöðum frá árinu 1975 
(Rb(E2).201). 

8.6 Lyfta 
Ein lyfta er í húsinu og ekki er önnur leið fyrir hjólastólanotendur að komast milli 
hæða. Í samtali við starfsfólk kom fram að þetta hefur valdið því að ferðatími 
nemenda í hjólastól getur aukist um allt að 10 mínútur.  Þegar fjölmennt er á 
göngunum og erfitt að komast leiðar sinnar í hjólastól getur ferðalengdin á milli hæða 
valdið því að viðkomandi komi of seint og missi af hluta kennslustunda. Því er 
æskilegt að bætt verði við lyftu þar sem nemendur þurfa að sækja kennslu á fleiri 
hæðum en einni. 

8.7 Snyrtingar 
Á svæðum þar sem ekki er aðgengileg snyrting, eins og á við um svæði 
myndmenntar, heimilisfræði, náttúrufræði og textíl, ætti að snúa hurðinni á rúmbestu 
snyrtingunni þannig að hún opnist fram og setja armstoðir við salernin. Þannig nýtist 
snyrtingin mun fleirum en ella. 

Merkja ætti allar hurðir snyrtinga, hvort sem þær eru litlar eða aðgengilegar fólki með 
fötlun, að utanverðu, með grunnmyndum. Grunnmyndirnar eiga að sýna rétta 
aðstöðu rýmisins. Mikilvægt er að geta metið fljótt hvort aðstaðan fyrir innan hentar 
eða hentar ekki. Sýna skal m.a. búnað eins og armstoðir og uppröðun rýmisins. Það 
er jafnmikilvægt að vita hvort rýmið er lítið eða stórt. Sjá meðfylgjandi dæmi um 
merkingar á hurð:  

   

 

8.8 Heimilisfræði - Nemendaeldhús - kennslueldhús   
Almenn hæð upp á vinnuborð í heimilisfræði grunnskóla er 80 – 90 cm. Til 
upplýsinga þá er augnsvæði hjá barni sem situr í 30 cm hæð (sethæð sem hæfir 
barni) um 75 cm. Sjá leiðbeiningar: í kafla 2.3 í handbókinni Aðgengi fyrir alla: 

 http://www.rabygg.is/adgengi/a%C3%B0gengifyriralla.aspx  

Þó má gera ráð fyrir að sethæð barna í hjólastól sé eitthvað hærri en í hefðbundnum 
stól.  Ef taka á tillit til allra í kennslustofunni þá er nauðsynlegt að hafa aðgang að 
hæðarstillanlegu vinnuborði. 

Meðal atriða sem hafa þarf í huga við hæðarstillanleg vinnuborð með vaski er að vel 
sé einangrað undir vaskinn og utanum vatnslás svo ekki skapist hætta á bruna á 
lærum og fótum þegar hjólastól er keyrt er undir hann.  

Til staðar ætti að vera einn bakaraofn sem hentar notendum hjólastóla, bæði í hæð 
og opnun sem og með fráleggsborði. Fráleggsborð geta bæði verið plata í innréttingu 
við ofninn og/eða borð á hjólum sem er auðvelt í notkun fyrir hjólastólanotendur. 
Einnig þarf að athuga með rofa á eldavél og ofni með tilliti til blindra. 

 

 

 

 

 

8.9 Smíðastofa 
Smíðastofan er í miðhluta byggingarinnar og er ágætlega aðgengileg. Til fyrirmyndar 
er að nánast allir smíðabekkirnir eru hæðarstillanlegir með rafstýrðum búnaði og 
aðgengilegur fyrir hjólastólanotendur. Því getur smíðastofan ekki talist aðgengileg 
fyrir hjólastólanotendur. Einnig eru mörg önnur vinnuborð ágætlega aðgengileg 
hjólastólanotendum þótt þau séu ekki hæðarstillanleg. Einangrun vaska sbr. kafla 8.8 
Heimilisfræði, á einnig við um smíðastofur. 

 

Snyrting í smíðastofu væri mun aðgengilegri ef settar væru upp armstoðir beggja 
vegna við salernisskálina.  Ath. þarf staðsetningu búnaðar, t.d. hæð á spegli, sápu og 
handþurrkum. 

8.10 Aðrar kennslustofur 
Í kennslustofum þar sem nemendur þurfa að þvo sér um hendur, þvegið áhöld eða 
náð í vatn ætti a.m.k. einn vaskurinn (vinnustöð) að vera staðsettur þar sem allir geta 
komist að honum og allur búnaður, þ.m.t. blöndunartæki, þannig að henti fólki með 

fötlun. 

 

 

 

8.11 Fyrirlestrarsalur 
Engin skilti eða merki gefa til kynna að fyrirlestrarsalur sé handan hurðarinnar og 
væri hægt að bæta úr því með skilti framan á hurðinni eða við hana. 

Hurðin er of þung í opnun en átakið við að opna mælist 5 kg. Stilla þarf 
hurðarpumpuna niður fyrir 4 kg eða setja upp rafstýrða hurðaropnun. Ef settur verður 
hurðaropnari á vegg þarf að huga vel að staðsetningu hans.  

Handlista vantar við stiga sem liggur beggja vegna við sætaraðir. Við úrbætur skal 
fara eftir leiðbeiningablaði Mannvirkjastofnunar nr. 6.5.2. um  frágang handlista. 

Ekki er gert ráð fyrir hjólastólum í sætaröðum salarins en pláss er fyrir þá fyrir framan 
neðstu sætaröðina.   

Merkja þarf betur allar tröppubrúnir. 

 

 

  

 

8.12 Brunakerfi og flóttaleiðir 
Brunaviðvörunarkerfi ætti að vera með blikkljósum á lykilstöðum svo heyrnarskert- og 
heyrnarlaust fólk geti séð að það hafi farið í gang t.d. í á göngum, stórum opnum 
rýmum, hljóðeinangruðum rýmum tónlistarstofa, smíðastofu o.fl. 

Flóttaleiðir eru margar hverjar með miklum hæðarmun og eru ekki aðgengilegar 
öllum. Biðsvæði fyrir fólk með fötlun þurfa að vera vel skilgreind og ljóst hvar þau eru 
staðsett (skilti og merkingar). Almennar útgönguleiðir í Hraunvallaskóla eru ekki allar  

aðgengilegar öllum þannig að mikilvægi skýrra verkreglna við flótta fatlaðra 
einstaklinga er ótvírætt. 

 

 

  

 
Flóttastigar frá 2. hæð eru án biðsvæðis fyrir fólk með fötlun en það ætti að vera 
nægt rými á palli frá 3. hæð. Hæðarmunur út á pallana er í öllum tilfellum of mikill. 

8.13 Hljóðvist 
Ekki er vitað um formlegar kvartanir varðandi  hljóðvist í byggingunni en mikilvægt er 
að taka allar kvartanir alvarlega og skoða hvað megi gera til úrbóta.  Sérstaklega þarf 
að skoða stór og opin rými.  Slæm hljóðvist getur truflað einbeitingu fólks og valdið 
einangrun þeirra sem eru heyrnarskertir.  Einnig getur hún skapað streitu og vanlíðan 
hjá fólki þótt heyrnin sé í lagi.  

Margar leiðir eru til að bæta hljóðvist en til að ná góðum árangri þarf að mæla hana 
rétt og setja upp viðeigandi búnað á hvern stað.  Í sameiginlegum rýmum þar sem 
eru hljóðkerfi, hvort sem þau eru innbyggð eða færanleg, þá er mikilvægt að athuga 
hvort hægt sé að tengja tónmöskva við hljóðkerfið eða annan búnað sem hentar 
heyrnarskertu fólki. Móttöku-, upplýsinga- og afgreiðsluborð eru sérstaklega 
mikilvæg. Upplýsingar um möguleika og viðeigandi búnað og tæki er hægt að fá hjá 
Heyrnar og talmeinastöð Íslands (www.hti.is).  

8.14 Lýsing  
Í skólanum kemur lýsingin að hluta til frá ljósastaurum sem eru staðsettir þannig að 
þeir gætu valdið slysum á fólki sem er með litla eða enga sjón sem og þeim sem eru 
annars hugar. Til bóta væri að staurarnir væru betur aðgreindir frá umhverfi sínu t.d. 
með áberandi lit. 

 

  

 

 

 

Mikilvægt er að hafa góða lýsingu í stigum og tröppum þótt lýsingu sé haldið í 
lágmarki almennt.   

8.15 Merkingar – leiðarlínur – vegvísar 
Innanhúss eru merkingar víða góðar en utanhúss er engar merkingar að finna. Nafn 
skólans er hvergi sjáanlegt og inngangar eru ómerktir.  Innandyra mætti þó merkja 
almennu rýmin mun betur, t.d. snyrtingar, stiga, lyftur o.þ.h. og ekki síst með 
merkingum í hvaða átt þau eru frá hinum ýmsu aðkomuleiðum.  

Inngangar ættu að vera merktir með skiltum og annars konar yfirborðsefni á 
gangsvæði, þannig að sjóndaprir sem og aðrir, t.d. ókunnugir, geti áttað sig á 
staðsetningu inngangsins og um hvaða inngang er að ræða.  Hægt er að merkja 
yfirborð með t.d. gólfmottu, málningu, öðrum lit í hellum o.s.frv.  Sjá m.a. 
leiðbeiningablöð Mannvirkjastofnunar nr. 6.2.3 og 10.4.2.  

Aðrir inngangar en aðalinngangur ættu að vera merktir eins og kostur er og við á í 
hverju tilfelli.  Merkingar eru mikilvægar fyrir fólk sem á erfitt með rötun og áttir sem 
og þeirra sem eiga erfitt með að muna hluti og þær veita öryggistilfinningu þótt 
viðkomandi þekki svæðið. 

Merkingar innandyra eru einnig mjög mikilvægar og það þarf að merkja eða vísa á 
innganga að innanverðu (útganga), öll rými sem notendur hafa aðgang að, t.d. 
búningsklefa í íþróttamannvirkjum, skriftstofur, fundarými og hverskonar starfsemi 
sem á sér stað í byggingunni.  Sérstaklega er mikilvægt að merkja almennar 
snyrtingar sem eru oft staðsettar við anddyri og sameiginlega aðstöðu o.þ.h.  
Mikilvægt er að lyftur, stigar og snyrtingar séu þannig merktar að hægt sé að sjá 
staðsetningu þeirra á auðveldan hátt og frá fleiri en einu sjónarhorni.  Merkingar ættu 
að vera bæði með texta og táknmyndum og punktaletri þar sem við á. 

Merkingar á hnöppum, t.d. rafmagnsopnun hurða, eru mikilvægar til að fólk átti sig á 
að búnaðurinn sé til staðar og einnig hvaða hnappur/takki tilheyrir búnaðinum.   

Merkingar á tröppunefjum eru mikið öryggisatriði fyrir fólk með litla eða takmarkaða 
sjón og þær koma einnig öllum öðrum notendum til góða með því að skerpa á 
atriðum sem geta valdið hættu.   

8.16 Útisvæði  
Snjóbræðsla hvort sem er í stétt og/eða bílastæði er eitt af bestu dæmunum til að 
lýsa algildri hönnun utandyra.  

Benda má á að afmörkun svæða með lit og mismunandi yfirborðsefni kemur 
sjónskertu fólki og öðrum til góða þegar ferðast er um lóðina.  Mismunandi 
yfirborðsefni getur nýst sem leiðarlína fyrir blint og sjónskert fólk. Ef yfirborðsefni er 
nægilega frábrugðið í áferð eða hæðarmun til að hann sé merkjanlegur með fótunum 
og/eða þreifistaf eru miklar líkur á að hægt sé að nota hönnunina sem leiðarlínu 
og/eða kennileiti. Með því að geta fylgt náttúrulegum leiðarlínum og kennileitum í 
umhverfinu geta þeir sem nota þreifistafi fylgt gönguleiðinni á eðlilegan hátt.   

Leiksvæði skólans þar sem mjúkar hellur eru við leiktæki eru til fyrirmyndar.  

Til upplýsinga er svokölluð öryggismöl sem oft er notuð við leiksvæði barna mjög 
erfið yfirferðar fyrir fólk sem á erfitt með gang, notar hjálpartæki við gang og eða 
hjólastóla.  Að auki getur laus möl valdið slysahættu fyrir þá sem eru á hjólum, 
hjólaskautum, línuskautum og þess konar búnaði. Laus möl á leiksvæðum getur 
auðveldlega borist upp á göngusvæði og valdið skriðhættu, bæði hjá fullorðnu fólki 
og börnum. 

Taka skal fram að lóðin hefur ekki verið tekin út sérstaklega með tilliti til aðgengis 
nema að mjög takmörkuðu leyti. 

9 Helstu niðurstöður 

Aðgengi fyrir fólk með fötlun að Hraunvallaskóla er ágætt en töluverð þrengsli geta 
myndast þegar nemendur eru að flytja sig milli stofa.  Ein af ástæðunum er, 
samkvæmt upplýsingum frá starfsfólki, að mun fleiri nemendur sækja skólann en 
hann var hannaður fyrir.  

Gott og/eða til fyrirmyndar:  Athugið að ekki er um tæmandi lista að ræða og þótt rými 
teljist almennt gott er ekki sjálfgefið að það sé án athugasemda. 

a) Umferðarleiðir eru án hæðarmunar. 
b) Rafstýrðir hæðarstillanlegir vinnubekkir í smíðastofu. 
c) Frágangur á lóð er góður. 
d) Starfsfólk er áhugasamt um velferð fatlaðra nemenda. 
e) Aðgengi að afgreiðslu/skrifstofu er mjög gott.  

 

Athugasemdir/ábendingar:  Athugið að hvorki er um tæmandi lista að ræða né 
sérstaka forgangsröðun. 

1. Aðgreina þarf ljósastaura innanhúss betur frá umhverfinu, t.d. mála í öðrum lit. 
2. Setja þarf handlista við tröppur í fyrirlestrarsal. 
3. Færa þarf sorptunnur við bílastæði hreyfihamlaðs fólks við færanlegar stofur. 
4. Bæta þarf merkingar utanhúss, þ.m.t. við innganga. 
5. Athuga þarf flóttaleiðir með tilliti til hreyfihamlaðra.  
6. Yfirfara þarf þyngdir á opnun hurða og setja upp rafdrifinn opnunarbúnað þar 

sem þarf. 
7. Meta hvort setja þurfi upp lyftu í norður- og suðurenda skólans. 
8. Skoða þarf viðbótar búnað í búningsklefum í íþróttahúsi. 
9. Skoða þarf hæðir á speglum og búnað á öllum snyrtingum. 

 

Komi upp spurningar eða athugasemdir við innihald skýrslunnar er velkomið að hafa 
samband við undirritaða í síma 662 2674 eða með tölvupósti á harpa@adgengi.is. 

Mikilvægt er að fara ávallt eftir gildandi byggingarreglugerð og eftir 
leiðbeiningablöðum Mannvirkjastofnunar um algilda hönnun þegar gerðar eru 
breytingar á eldra húsnæði sem ætlað er almenningi sem og við nýja hönnun. 

10 Fylgigögn 

Meðfylgjandi eru grunnmyndir af byggingunni þar sem merkt hefur verið við 
byggingarhluta sem skoða þarf sérstaklega með tilliti til aðgengis. Merkingarnar geta 
verið með eða án athugasemda.  Þar sem gerðar hafa verið athugasemdir eða 
úrbóta er þörf er fjallað um það í köflunum hér á undan. 

